
 

 
 
 
 

ՍՈՒՐԵՆ ՍԱՐԳՍՅԱՆ. «Արմենիա» պարբերականը ազատագրական 
գաղափարախոսության ակունքներում, Երևան, «Անտարես» հրատ., 
2014, 680 էջ: 

   
Վերջին տարիներին տպագրված 

պատմագիտական ուսումնասիրութ-
յունների շար-
քում շահեկա-
նորեն առանձ-
նանում է «Սի-
րանույշ և Պո-
ղոս Արզուման-
յան» հիմնադ-
րամի հովանա-

վորությամբ 
վերջերս լույս 

տեսած ՀՀ ԳԱԱ պատմության ինս-
տիտուտի առաջատար գիտաշխա-
տող, պատմական գիտությունների 
թեկնածու, դոցենտ Սուրեն Սարգս-
յանի ««Արմենիա» պարբերականը ա-
զատագրական գաղափարախոսութ-
յան ակունքներում» հիմնարար աշ-
խատությունը: Այն երկար տարիների 
տքնաջան պրպտումների արգասիք է 
և արժանիորեն վկայում է հեղինակի 
հասուն ու լրջմիտ պատմաբան լինե-
լու իրողությունը:  

«Արմենիա» պարբերականը, որը 
1885 թ. հունիսի 18-ի շրջաբերակա-
նով ազդարարեց իր հրատարակվե-
լու մասին, գոյատևեց մինչև 1923 թ., 
ունեցավ միայն մեկ խմբագիր` 
Մկրտիչ Փորթուգալյանը: Կ. Պոլսում 
ծնված Մ. Փորթուգալյանը XIX դարի 
70-ական թվականների կեսերից հա-
սարակական, կրթական-լուսավոր-
չական, հայրենասիրական գործու-
նեություն էր ծավալում Արևմտյան 
Հայաստանի տարբեր նահանգնե-

րում, մասնավորապես, Վանում, որի 
պատճառով թուրքական կառավա-
րությունը նրան արտաքսում է Վա-
նից: Խուսափելով ձերբակալվելու ի-
րական վտանգից` նա հեռանում է 
Ֆրանսիա և Մարսել քաղաքում ձեռ-
նարկում հայ քաղաքական առաջին 
պարբերականի` «Արմենիայի» հրա-
տարակությունը:  

Թե՛ Մ. Փորթուգալյանի գործու-
նեության, թե՛ «Արմենիա» պարբերա-
կանի մասին հպանցիկ խոսել են XIX 
դարի երկրորդ կեսի իրադարձութ-
յուններին անդրադարձած բազմա-
թիվ հետազոտողներ, հայրենիքի և 
Սփյուռքի գիտնականներ, սակայն 
այդ թեմայով առանձին ուսումնասի-
րություն, որքան էլ զարմանալի է, 
մինչ օրս չէր գրվել: Այդ բացը լրաց-
նելու է գալիս պատմաբան Ս. 
Սարգսյանն իր այս աշխատությամբ, 
որտեղ առաջին անգամ քննության 
են առնվում պարբերականի լայնա-
ծավալ գործունեության բոլոր կողմե-
րը կամ ուղղությունները: 

Սույն մենագրությունը բաղկացած 
է առաջաբանից, չորս գլխից ու 
տասնմեկ ենթագլխից, վերջաբանից 
և օգտագործված աղբյուրների ու 
գրականության ցանկից: Աշխատութ-
յան մեջ բացահայտվում և քննարկ-
վում են պարբերականի 1885–1908 
թթ. լույս տեսած համարների հետ 
առնչվող անխտիր բոլոր հարցերը: 
Մեր դիտարկումներն էլ կներկայաց-
նենք հենց այդ վերնագրումների 

տրամաբանական հաջորդականութ-
յամբ: 

Առանձնանում է հատկապես աշ-
խատության Առաջաբանը, որն իր 
արժանիքներով կարող է համարվել 
կատարյալ Ներածության վառ օրի-
նակ: Այստեղ հեղինակը բարձր մա-
կարդակով ներկայացնում է թեմայի 
ուսումնասիրվածության աստիճանը, 
անդրադառնում ամբողջ XX դարի 
ընթացքում  Սփյուռքում և հայրենի-
քում հրատարակված Մ. Փորթուգալ-
յանի գործունեության առաջին շրջա-
նին վերաբերող  ուսումնասիրութ-
յուններին և տալիս գիտական 
կարևոր գնահատականներ: 

Առաջին գլուխը նվիրված է «քա-
ռասուն տարվա աշխատավոր» 
Մկրտիչ Փորթուգալյանի կյանքի ա-
ռաջին շրջանին և մանկավարժական 
գործունեությանը: Այստեղ առավե-
լապես ներկայացված է Վան-Վաս-
պուրականում նրա ծավալած հայրե-
նանվեր գործունեությունը, որի ըն-
թացքում □առանց երբեւէ հեղափո-
խութիւն բառն արտասանելու□ Մ. 
Փորթուգալյանը դաստիարակեց հայ-
րենիքի համար անձնազոհության 
պատրաստ հեղափոխական մի ողջ 
սերունդ: 

Հիրավի արժեքավոր այս աշխա-
տության երկրորդ գլուխը նվիրված է 
«Արմենիա» պարբերականի ծննդյան, 
նրա ընդհանուր նկարագրի և «Արմե-
նիա»–Արմենական կուսակցություն 
առնչությունների բացահայտմանը: 
Առաջին անգամ գիտական շրջանա-
ռության մեջ է դրվում և մանրակր-
կիտ լուսաբանվում մինչ թերթի լույս 
ընծայումը վիմագիր տեսքով տա-
րածված «Շրջաբերականը», որտեղ 
Ս. Սարգսյանը նախանձելի բարեխղ-
ճությամբ ներկայացնում է նրանում 
տեղ գտած այնպիսի կարևոր խնդիր-
ներ, ինչպիսիք էին ապագա լրագրի 

նպատակը և նրանում քննարկվելիք 
մյուս բոլոր հարցերը: Այնուհետև կոչ 
է արվում աշխարհասփյուռ ողջ հա-
յությանը, որ իր ակտիվ մասնակ-
ցությունը բերի հայ ազգային-ազա-
տագրական պայքարի գործի կազմա-
կերպմանն ու իրագործմանը:  

Գնահատելի է հատկապես այն 
փաստը, որ Ս. Սարգսյանը նախան-
ձախնդրորեն և նյութի գերազանց ի-
մացությամբ լուսաբանում է հայ 
պատմագիտության մեջ բազմաթիվ 
տարակարծությունների տեղիք 
տված  «Արմենիա» թերթ–Արմենա-
կան կուսակցություն առնչություննե-
րը: Պատասխանելով «բաց մնացած» 
այդ հարցախմբին` շեշտում, որ թեև 
Մ. Փորթուգալյանը ժխտում էր կու-
սակցության հետ որևէ կերպ իր առն-
չությունը, սակայն դա չէր խանգա-
րում, որ տարիներ շարունակ «Արմե-
նիան», փաստորեն, լիներ Արմենա-
կան կուսակցության գաղափարա-
տարածիչն ու անպաշտոն տպագիր 
օրգանը :  

Նշենք, որ գրքի հաջորդ բաժնում 
հեղինակը՝ հետազոտողին վայել 
պատշաճ մակարդակով, առաջին 
անգամ գնահատում է «Արմենիայի» 
դերը հայ ազգային-ազատագրական 
պայքարում և պարբերականի ընդ-
հանուր նկարագիրը բացահայտելուն 
զուգընթաց ներկայացնում, թե ինչ-
պես է Մ. Փորթուգալյանն  իր հեղի-
նակային հոդվածներով մանրակր-
կիտ քննարկել Արևմտյան Հայաս-
տանի ծանր կացության պատճառնե-
րը, վերլուծել հայ իրականության և 
հանրային կյանքի բացասական 
երևույթները:  

Ս. Սարգսյանը յուրահատուկ սի-
րով ու խանդաղատանքով է ներկա-
յացրել թերթի «Նամականի» բաժինը, 
որտեղ անդրադառնում է Արևմտյան 
Հայաստանից ստացած թղթակցութ-

յուներին, նշում ծածկանունով հեղի-
նակներին և փորձում բացահայտել 
նրանց կրողներին, իր համաձայ-
նությունը կամ անհամաձայնությու-
նը հայտնում վերջիններիս հայտնած 
տեսակետներին: 

Աշխատության վերջին` «Արևմտ-
յան Հայաստանի ինքնորոշման հայե-
ցակետը «Արմենիա» պարբերականի 
էջերում» գլխում մանրամասնորեն 
ներկայացվում է այն գործընթացը, թե 
ինչպես Մ. Փորթուգալյանը խմբագ-
րականներում և հեղինակային այլ 
հոդվածներում ընթերցողին մատու-
ցում է իր աշխարհայացքային մոտե-
ցումներն արևմտահայության ազա-
տագրության, Արևմտյան Հայաստա-
նի ինքնորոշման խնդիրների նկատ-
մամբ: Քննարկում է և իր անաչառ 
վերաբերմունքն արտահայտում հայ 
իրականության մեջ գործող ազգային 
կուսակցությունների գործելակերպի 
վերաբերյալ, դրանց զուգահեռ գնա-
հատում Հայկական հարցում մեծ տե-
րություններից յուրաքանչյուրի ունե-
ցած դերակատարությունն ու դիրքո-
րոշումները: Ս. Սարգսյանն էլ անա-
չառ մակարդակով քայլ առ քայլ ներ-
կայացրել ու գնահատել է այդ ազ-
գանվեր գործունեությունը` երբեմն 
նաև իր անհամաձայնությունները 
հայտնելով Մ. Փորթուգալյանի դրս-
ևորած բռնկուն պահվածքին ու կոչե-
րին: 

Մենագրության հեղինակի գիտա-
կան բարձրակարգ դրսևորում կարե-
լի է համարել նաև աշխատության 
«Վերջաբանը»: Այստեղ պատմագի-
տության լավագույն ավանդույթնե-
րին հավատարիմ` Ս. Սարգսյանը 
հակիրճ, սակայն խորությամբ ամփո-
փում է աշխատության կարևորա-
գույն խնդիրները և ներկայացնում իր 
եզրահանգումները: Հեղինակն 
արժևորում է Արևմտյան Հայաստա-

նում տիրող անմխիթար վիճակի և 
դրանից դուրս գալու վերաբերյալ 
«Արմենիա» թերթի ու նրա անփոփոխ 
խմբագրի տեսակետները, որոնք 
կարևոր էին ու փնտրված մեր ազգա-
յին-ազատագրական գաղափարա-
խոսության ու, ընդհանրապես, հայ 
պատմագիտության մեջ: 

Աշխատության մեջ բարձրացված 
հարցերը մեծաքանակ են, սակայն ա-
ռանձնահատուկ ուզում ենք ընդգծել 
կից հրատարակած՝ երկու մասից 
բաղկացած Հավելվածի արտակարգ 
կարևորությունը: Աշխատության հե-
ղինակը տքնաջան աշխատանք է 
կատարել  վերջինիս հրատարակ-
ման հետ կապված: Առաջին հավել-
վածը Մ. Փորթուգալյանի □Շրջաբե-
րականն□ է, որտեղ, ինչպես նշեցինք, 
լուսաբանվել էր հրատարակվելիք 
«Արմենիայի» նպատակը և ուղղութ-
յունը: «Տաճկահայաստանին,  Պարս-
կահայաստանին և Ռուսահայաստա-
նին քաջածանոթ» Մ. Փորթուգալյան-
հեղինակի խոսքերով՝ ով «ամեն բան 
նույնիսկ մեր աչքերով տեսած 
լինելու համար» (էջ 269), իրավունք 
չունի հուսախաբության մատնել իր 
ընթերցողներին և պարտավոր է բո-
լոր հարցերը քննարկել և գնահատել 
անաչառությամբ: 

Ավելի կարևոր ու ընդգրկուն է 
երկրորդ Հավելվածը, որտեղ ամ-
փոփված է «Արմենիայի» 1885–1908 
թթ. ժամանակահատվածի կարևոր 
հոդվածներից բաղկացած ընտրանին 
(400 էջ` 274–676)` թվով 25 հեղինակի 
(այդ թվում՝ ծածկանուններով) մո-
տավորապես 20 հոդված և խմբագ-
րի` հեղինակային ու խմբագրական 
140-ից ավելի հոդվածներ: Տվյալ Հա-
վելվածը կազմելու դժվարագույն լու-
ծումը վկայում է հեղինակի որոնո-
ղական, հետազոտական հիանալի 
հատկանիշների մասին  և ընդգծում 

նրա կատարած հսկա աշխատանքը: 
Ծանոթությունը հոդվածների այս 
ընտրանուն լիակատար իրավունք է 
տալիս ըստ արժանվույն գնահատել 
«Արմենիայի» խմբագրի գործունեութ-
յունը և հետո` շնորհակալություն 
հայտնել աշխատության հեղինակին, 
թե՛ արժեքավոր այս ուսումնասի-
րության և թե՛ բարձր մակարդակի 
Հավելվածի համար:   

Վերջում ավելացնենք հետևյալը. 
համոզված ենք, Ս. Սարգսյանը կշա-
րունակի «Արմենիային» նվիրված ու-
սումնասիրությունը և, ներառելով 
նաև 1908–1923 թթ. լույս տեսած հա-
մարների վերլուծությունը, տրամա-
բանական ավարտին կհասցնի և 
լիակատար ու ամբողջական կներ-
կայացնի պարբերականի պատմութ-
յունը: Այս հարցն ավելի քան կարևոր 
է, քանի որ եթե «Արմենիայի» ու նրա 
խմբագրի գործունեության առաջին 
շրջանի մասին պատմագիտության 
մեջ որոշ տեղեկություններ ու հրա-

պարակումներ կան, ապա վերոնշյալ 
շրջանի մասին բացարձակապես ոչ 
մի խոսք, որևէ հիշատակություն մինչ 
օրս չկա:   

Ս. Սարգսյանի այս ուսումնասի-
րությունը, կրկնենք, վերջին տարի-
ների ամենահաջողված պատմագի-
տական աշխատություններից է: Այն 
նաև արդիական, շնորհակալ և ազ-
գանվեր գործ է, որովհետև դրանում 
բարեխիղճ, գիտական պատշաճ մա-
կարդակով ու համոզիչ ներկայաց-
ված է այն պարզ և միակ ճշմար-
տությունը, որ հայ ժողովրդի ազա-
տագրական գաղափարախոսութ-
յունն անմիջական արդյունք ու 
ծնունդ էր արևմտահայ իրականութ-
յան և միանգամայն արժանի պա-
տասխան սին ու դատարկ այն բոլոր 
պնդումներին, որ դրանք, իբր, թե-
լադրված են եղել դրսից` օտարների 
կողմից: 

 

ԱՐՄԵՆՈՒՀԻ ՂԱՄԲԱՐՅԱՆ 

 


